
Yoshlarni to‘g'ri kasb tanlashlari va oz sohasining yetuk mutaxassislari bo‘lishlarida
kasblarning inson oldiga qo‘yadigan talablarini bilish muhimdir. Shuningdek, hayot sifatini
oshirishda soha egasining o‘zi bajarayotgan faoliyatidan qanchalik darajada qanoat hosil qilishi,
0‘z hayotidan mamnunlik darajasi ham muhim ekanligi asoslangan.

Mutaxassislik esa bitta kasb ichida tor doiradagi faoliyat turidir. Masalan, tarix
o‘qituvchisi, matematika o‘gituvchisi, stomatolog, kardiolog, pediatr, quruvchi-muhandis,
loyihalovchi-muhandis, injener-konstruktor, badiiy libos dizayneri va hokazo. Barcha kasb-
hunarga yo‘naltirilgan ishlarni o‘rganishda shunday xulosalarni chigarish mumkin. Ya’ni, kasbiy
ma'’rifat (kasbiy axborot) o‘quvchiga kasblar olamida “kompas” vazifasini bajaradi:

- aksariyat hollarda o‘quvchilar ommaviy va nufuzli bo‘lgan kasblarni tanlashga intiladilar;

- ayrim hollarda o‘quvchilarning kasblar haqidagi bilim va tajribalari yuzaki bo‘lib, uning
yaqqol ko‘zga tashlanuvchi, tashqi belgilari hamda xususiyatlariga tayanib qolishadi;

- kasbiy muvaffagiyat zamirida mashaqqatli mehnat yotishi haqidagi ularning bilimlari
ko‘p hollarda tor va sayoz bo‘ladi;

- o‘quvchilarni kasb-hunarga samarali yo‘naltirish uchun ular albatta kasblar olami haqida
muayyan bir tasavvurlarga ega bo‘lishlari, ya’ni shu bugungi kungacha yer yuzida mavjud bo‘lgan
kasb-hunar va mutaxassisliklar, lavozim o‘rtasidagi farglar, ularning paydo bo‘lish hamda yo‘qolib
ketish sabablarini bilishlari lozim.

Tadqiqotchi M.Mansurov ba’zi rivojlangan mamlakatlarning o‘quvchilarni kasbga
yo‘naltirish bo‘yicha tajribalari yuzasidan quyidagi xulosaviy fikrlarga kelgan:

1. AQSh da o‘smirlarga 0z hayot yo‘lining mehnat yo‘nalishini tanlashga yordam beruvchi
byurolar tashkil qilgan. Bu XX asrning boshlariga to‘g'ri kelib, bunda byurolar faoliyati:
birinchidan, yoshlarni turli kasblarning mazmun-mohiyati bilan tanishtirish; ikkinchidan,
tanlanilayotgan kasbga qo‘yilayotgan asosiy talablarni shakllantirish (ifodalash); uchinchidan,
maktab o‘quvchilarining qobiliyatlarini o‘rganish kabilarni gamrab olgan. Natijada ushbu
yonalishdagi faoliyat yanada takomillashib, 17 yoshdan kichik bo‘lgan yoshlarning kasb
tanlashiga maslahatxonalar va kasb tanlashga amaliy-ko‘rsatmaviy ko‘mak beruvchi muassasalar
ochilgan.

2. Germaniyada kasbga yo‘naltirish ishlarining muayyan tizimi XX asr boshlarida sezilarli
darajada yuzaga chiqdi. Buni Germaniyadagi kasbga yo‘naltirish va maslahat to‘g‘risidagi qonun
gabul qilinishidan ham ushbu sohaga ganday e’tibor berilganligini bilsa bo‘ladi va hattoki bu
mamlakatda ushbu tizimni amalga oshirish mezonlaridan iborat bo‘lgan nizom tasdiglangan.

3. Rossiyada XX asrning dastlabki kunlaridanoq kasbga yo‘naltirish ishlari boshlab
yuborildi. Bularni quyidagi holatlardan yaqqol sezish mumkin: Moskvada o‘qituvchilar uyining
Pedagogika muzeyida turli tipdagi maktab o‘qituvchilarining kasb tanlashiga oid gator izlanishlar
olib borildi; qaysi kasblarga qanday ehtiyojlar borligi tashxis qilina boshlandi; o‘qituvchilarning
0‘z o‘quvchilarini kasbga yo‘llashda ganday sabablar muhim ekanligini aniqlash ishlari tadqiq
gilina boshlandi; 1927-yilda Sankt Peterburgda kasbiy maslahat byurosi tashkil etildi va
boshqalar.

4. Markaziy Osiyo davlatlarida ham kasb-hunarning deyarli barcha turlari bilan xalqlar
shug‘ullanib kelganlar. Ma’lumki, bizning o‘tmish ajdodlarimizdan qanchadan-qancha buyuk

olimlar, shoirlar, donishmandlar, tabiblar, xalq ustalari, rassomlar, haykaltaroshlar kabilar
yetishib chigqan va ularning boy ilmiy hamda ma’naviy meroslari bugungi kunimizda ham
ma’naviyatimiz va madaniyatimizni gullab-yashnashida o'z ahamiyatini yo‘qotmasdan kelmoqda.

Ma'lumki, har qanday jamiyatning ravnagqi, ijtimoiy, siyosiy, iqtisodiy barqarorligi,
fugarolarining aqliy va axloqiy salohiyatini yuksak darajada rivojlanganligiga bog‘liq. Kasbiy
shakllanish jarayonining dastlabki va ayni damda o‘ta muhim bosqichi bo‘lajak kasbni tanlash,
ya'ni aniq bir kasbiy qarorga kelishigacha bo‘lgan davrni o‘z ichiga oladi. Ma'lumki,
o‘quvchilarning kasb tanlashga tayyorgarlik darajasi, fagatgina yosh xususiyatlariga bog'liq emas,
u ma’lum yoshga Kkelib o‘z-ozidan shakllanib qolmaydi. O‘quvchilarning kasb tanlashga
pedagogik-psixologik bilim, ko‘nikma, malakalar, shuningdek, jamiyatning ta’siri orqali
tayyorlash va tarbiyalash lozim. Mazkur jarayonda shaxsdan kasbga doir bilimlarga ega bo‘lish
talab qilinadi. Shuning uchun ham o‘quvchilarni kasblar olamiga doir bilimlar bilan qurollantirish
hamda amaliy ko‘nikma va malakalarni hosil qilish lozim. Buning uchun kasblarga doir
go‘llanmalar, tarqatma materiallar bilan ta’'minlash lozim. Shundagina kasb tanlash jarayonida
yuzaga keladigan turli qiyinchilik, ziddiyat, to‘siqlarni oldini olgan holda o‘quvchi-yoshlarni ongli
ravishda kasbga yo‘llash imkoniga ega bo‘lamiz.

Umumta’lim maktabida o‘quvchilarni kasbga yo‘naltirish mazmuni, o‘quvchilarning
turli kasblarga qizigishlarini aniqlab, ularning qiziqishlariga mos keladigan kasblar hagida
ma’lumot olish, ularning o‘zlashtirishini va ijodiy yondashuvlarini rag‘batlantirishga garatilgan
darslik va mashqglardan iborat bo‘lishi mumkin. Mazmun shakllari ko‘p bo‘lib, ular shuningdek,
go‘shma fanlar, ijodiy mashqglar, mahsulotlarni ishlab chiqish, ma’rifiy va amaliy mashgqlar,
yangiliklar va boshqga ko‘plab turli kasblarga oid mavzular bo‘lishi mumkin. Bundan tashqari,
o‘quvchilarga kasblar, kasbiy faoliyat va kasbda muvaffaqiyatga erishganlarga doir yangiliklar,
magqolalar va turli kasb haqida ma’lumotlar taqdim etish o‘quvchilarning qiziqishlari ortishiga
yordam beradi.

XULOSA. Har bir inson hayotida kasbiy faoliyat muhim ahamiyatga ega. Ota-onalar
farzandlarining ilk qadamlaridanoq uning kelajagi to‘g'risida o‘ylab qolishadi. Farzandlarining
qobiliyat va qiziqishlarini kuzatish orqali ularning kasbiy kelajagini aniqlashga harakat giladilar.
Ko‘pgina maktab bitiruvchilari kelajakda kim bo‘lsam ekan? - degan savolni 0z oldilariga qo‘yib,
kasb tanlash muammosiga duch kelishadi. Natijada o‘quvchilar tomonidan mutaxassisliklar
tasodifan tanlanadi. Hech qanday maxsus tayyorgarlikka ega bo‘lmasdan yoki kasbiy kelajagini
tushunib yetmasdan maktab bitiruvchilarining bir qismi darhol ishga joylashadi.

